
De Robért Marti, L'Ombra doga de la nuéch
(IEO Edicions, 1981, « Atots » n6 69, pp. 30-31)

La vielha avia acabat per sortir de son sac lo paquet de bonbons e lo balhéet a Jordi.
“Té, mon paure ! pren-lo vai, que la nuéch sera longa !”

Una man dins la man grossa de Casqueta, Jordi ambe sas cambas cortetas, patissia a
cérrer e, a cada pas que fasia, semenava dins lo corredor los bonbons que s'escampavan del sac
traucat que sarrava fort dins son autra man.

(Aici s'arrestan los joves.)

Ausiguerem la porta del vagon se dubrir, puéi se barrar cop sec... Cataclop ! cataclop !
fasian las rodas suls ralhs e dins lo corredor desert, jol lum blavenc, mirgalhejavan dogament un
planponh de bonbons...

